Nûçeyên Hackney Homes
Payîz 2011

Xwe ji bo zivistanê amade bikin 

Ji ber her du zivistanên çûyî yên bi berf û şilope, em dixwazin alîkarîya we ya ji pêş de amadekarîyê bikin, da ku hewa sar nebe surprîz.

Di her du rûpelên bihê de, hun kanin li ser germ mayin, ji mijarên belav ên zivistanê yên wek bapêş û sermagirtinê dûr mayin û ku di dema mehên zivistanê yên sar de Hackney Homes ê çi bike ku ewlehîya we bi cîh bîne, agahîyê bixwînin.

Ji Bapêşê Dûr Bisekinin
Bapêş (sekem) û serma girtin zivistanî belav in. Temîyên hêsan û bicîhanîna wan hêsan ji bo çend mehên bihê ev in:

• Derzîyên bêpere yên bapêşê li dermanxane û muayenxaneyên taxan peyde dibin.

• Baş bixwin – gelek xwarina germ bixwin û avê vexwin. Bi rêzdarî xwarinê bixwin ku astên we yên enerjîyê bilind bin.
. 

• Çalak bin – egzersîz ji bo tendurustîya we bi tevayî baş e û ew kane zivistanî we germ bihêle. Heke hun kanibin, hewl bidin ku qet nebe ji se’etê carekê li ser xwe bigerin.

• Li gora hewê kincan li xwe bikin – gelek tebeqên tenik li xwe bikin – kincên ji lûfên pembû, rîs an hirîyê bi taybetî baş in û ji bo dernedana germaya laş alîkarîyê dikin.

• Mala xwe di dereca rast de germ bihêlin. Heke hun nikanibin tevaya xênî germ bikin, odeya ku hun piranîya dema xwe lê derbas dikin germ bikin û dûre berî ku hun têkevin nav nivînan odeya xwe ya xewê. Hun her weha divê perdeya bikişînin û derîyan bigirin ku germîya odeya ku hun herî pir bi kar tînin derneçe.

Boylera (şofben) we ji bo zivistanê amade ye?

Hackney Homes ji bo mijarên boyler û germkirinê ji Îlonê û Cotmehê û pey ve gelek telefonan werdigire. Tiştekî belav e ku gelek ji me di dawîya mehên havînê de, ji ber rastîya ku çend mehan neçalak dimînin, bi pirsgirêkên sîstemên germkirin û boylerê rû bi rû dibin.

Ji bo ku ev neqewime, borîvanên Hackney Homes temî li hemû rûniştîyan dikin ku: 

• Her hefte 20 deqîqan boylerê bixebitînin, ji ber ku bikaranîna rêzdar alîkarîyê dike ku borî havînî jî paqij û vekirî bin.
• Divê qet nebe salê carekê boylera we ji alîyê endezyarekî (mihendîs) li gel Qeyda Ewlehîya Gazê qeydkirî ve bê sehkirin. Ev ê bike ku boylera we birêkûpêk û ewle bixebite û rîska potansîyel a xerabûnê tune be.

Heke hun kirêdar bin, karmendên Hackney Homes ê her sal were ba we ku kontrola ewlehîya gazê ya salane pêk bîne. Ew ê seh bikin ku gaza li mala we ewle ye yan na, li ser pêwengên ku we bi cîh kirine temîyan li we bikin û ji bo tesbîtkirina derçûnan alarmeke karbon monoksîdê bi cîh bikin. Ji kerema xwe bihêlin ku ev serdan pêk were, ji ber ku heke ev neyê kirin, dibe ku hun û malbata we têkevin rîskê.

Şujik (gritting)
Dema berf an şilopeyê, karmendên Hackney Homes ê bi cîh bikin ku dema ku hewa xerab be, gelek peyarê, rêçikên bermîlgehan, rêyên nav sîteyan şujik lê bên reşandin. Piştî ku berf erdê bigire, çi ji destê me bihê, em ê bikin ku heta ku dibe zû xwe bigihînin sîteyan, lewra ji kerema xwe bi me re sebir bikin.

Divê tamîrekê rapor bikin?

Navenda Têkilîyê ya Tamîrên Hackney Homes ê xizmeteke normal bike; lê belê car caran ji ber xerabûnên boyleran û qeşagirtina borîyan gelek telefon bi hev re ji me re tên. Me tenê hejmareke bi sînor a borîvanan heye, ji lew re, dibe ku hun heta ku dora we bê bipên.
Telefon: 020 8356 3691

Email: RepairsRCC@hackneyhomes.org.uk

Înternet: www.hackneyhomes.org.uk/h-housecall.htm

Heke tamîreke acil be, hun kanin her rojeke heftê 24 se`etan telefon bikin: 020 8356 3691. 

Alîkarîya kal û pîran û niştecîhên rewşa hesas
Hackney Homes ê ji bo piştevanîya kal û pîr û rûniştîyên rewşa hesas xizmeteke taybetî bi rêk bixe. Ev di nav de ne: 

- Sehkirina ewlehîya wan
- Alîkarîya kirîna wan
- Komkirina dermannameyan
Heke ji we re alîkarî pêwîst be yan hun kesekî weha nas dikin, ji kerema xwe li gel Ofîsa Taxa xwe têkilî çêkin, (li paş rûpel binêrin).

Germkera Zivistanê ji bo rûniştîyên kal û pîr: Çarşem 16 Mijdar 2011
Ev çalakîya popular dîsa li Round Chapel, Lower Clapton Road, E5 pêk tê.

Hemû niştecîhên ser 55 salî tên vexwendin ku werin û ji pisporan temîya zivistanî germ mayinê, awayên teserûfa enerjî û pere bisitînin. Mamosteyên perwerdebûyî dê raberî rûniştîyan bikin ku çawa egzersîzên sivik bikin û dê derfeta we çêbibe ku di çalakîyê de rûniştîyên din bibînin. Ev çalakî se’et di 11.00an de dest pê dike û pirê caran pir zû cîh tê veqetandin, ji lew re, ji bo we qeydkirinê telefon bikin: 020 8356 2066.

Têkilîyên Kêrhatî
Xwarinê Ser Tekeran
Xwarinan raberî malên mirovên kal û pîr û rewşa hesas dike.

Telefon: 020 8356 4550

Age UK

Alîarîya mirovên 60+ salî ku li Hackney rûdinin dike ku germ û xweş bimînin.

Telefon: 0800 917 9830
Rûpel 4
Kêzikên nexwestî rakin
Hebûna kêzikên kirêt kane bibe sedema nerehetî û acizîyê, xwarinê xerab bike û bi tevayî serêşîyê çêbike. Heke li mala we yan li sîteya we pirsgirêka kêzikan pêk were, Hackney Homes kane alîkarîyê bike. Em kanin temîyê li we bikin, da ku cirdon, sipî yan kêzikên nexwestî li mala we tunebin, hema biçin websîteya Hackney Homes. Ji bo raporkirina pirsgirêkên heywanan, li gel navenda tamîran têkilî çêkin: 020 8356 3691.

Tamîra xwe rû bi rû rapor bikin
Tamîreke we ya malê heye? Hun kanin tamîra xwe li Kargeheke Taxê ya Tamîrên Xanîyan rapor bikin û yekser bi karmendekî me yê dilsoz re bipeyivin ku kanibe alîkarîyê bike. Her weha Rêvebirên Sîteya we jî dibe ku amade bin ku pirsên we bersîv bikin. Ji bo bêtir agahîya li ser tarîx û cîhên kargehan biçin websîteya Hackney Homes an jî li gel navenda têkilîyê têkilî çêkin: 020 8356 3691.

Antênên satelît hew xuya dibin
Hema di nav sîteyên Hackney re bimeşin û hun ê lê hay bibin ku bi sedan antênên satelît ku li dervê blokan çikîyabûn ji holê radibin. Ji ber ku bernameyek heye ku bi yek sîstemê ji bo hemû blokê televîzyona dîjîtal pêşkêş bike.

Ev sîstem ê ne tenê xuyabûna blokan çêtir bike, ew ê her weha bike ku rûniştî dîjîtal TV’ya kalîte baş, weşana deng a dîjîtal (DAB) û hejmarek xizmetên satelît, bêyî pêwîstîya kirîn û çikandina antên û antênên satelît, bi dest bixin. Roja tememkirina vî karî Nîsana  2012 an e, piştî vê, hemû antênên takekesî yên satelît ê bên rakirin. Lixwegirê ku vî karî ji bo me dike Avonline ye.

We nameyeke randevûyê ji Avonline sitend?

Ev ê ji we re bibêje ku endezyar ê kengî were mala we ku karên pêwîst bike. Ji kerema xwe vê randevûyê bi cîh bînin an jî heke ne li gora we be, telefon bikin ku biguherînin. Heke hun berî Nîsana 2012an saz nekin ku endezyarek were mala we, hun ê nikanibin televîzyona dîjîtal temaşe bikin û dê pêwîst be ku hun pereyê ji bo girêdana we bi sîstema ji bo bloka we re pêwîst, bidin.
.

We nameyek nesitendiye?

Heke hun li xanîyê li ser cadê yan bolokeke kêmî şeş daîran rûdinin, dê pêwîst be ku hun  TV’ya dîjîtal piştî Nîsana 2012an cîhê saz bikin. Em ê ji we re binivîsin û temî bikin ku hun ê vê yekê çawa saz bikin û bi qasî ku em kanin alîkarîya we bikin. Her weha bernameyeke alîkarîya hikûmetê heye ji bo kesên ser 75 salî yan seqet, hun kanin yekser xwe bigihîninê.

Ji bo bêtir agahîyê, biçin websîteya hikûmetê ya ji bo wergerandina dîjîtal, biçin ofîsa taxa xwe yan email bişînin: 
digitalswitchover2012@ hackneyhomes.org.uk 
Hun her weha kanin li www.digitaluk.co.uk binêrin
Rûtîna we ya dema nivînan ji agir parastî ye?

We zanîbû ku piranîya agiran bişev piştî 22.00an pêk tên? Va ye hinek sehkirinên zû û hêsan ên şevê, da ku rîska agirekî ji bo we tunebe.

• Pêwengên elektîkî vemirînin, fîşa wan bikişînin.

• Firnê (kuker) seh bikin – bila grîl, çavî û firne gişt vemirî bin.

• Cixaran baş vemirînin – qet di nav nivînan de cixarê nekişînin!

• Binêrin ka rêgeha we ya revê vekirî ye yan na. 

• Bila mifte li cîhê xwe bin.

• Derîyan bigirin – ev kane belavbûna êgir hêdî bike.

Hun kanin yekser ji Tîma Agirkujîyê ya Londonê serdaneke malê ya ewlehîya êgir bixwazin. Telefon bikin bo 0800 028 4428 yan jî biçin websîteyê: www.london-fire.gov.uk

Rûpel 5
NÛÇEYÊN XWEDÎ-LEASE Û XWEDÎ-MILKAN Payîz  2011

Werin ofîsa taxa xwe û li ser bihayên xizmetê bipeyivin 
Hemû xwedî-lease ê fatoreya xwe ya rastî ji bo bihayê xizmetê yê dewra diravîn a 2010/11an sitendibin. Ji bo ku li ser vê fatoreyê bi karmendekî re bipeyivin, çima nayên kargeheke li Ofîsa Taxa xwe?

Tarîx misoger dibin, lê belê di vê navberê de heke hun dixwazin randevûyekê saz bikin, ji kerema xwe têkilî çêkin. Heke hun dixwazin li ser kargehê bêtir agahî bisitînin û randevûyekê saz bikin ji kerema xwe telefon bikin bo 020 8356 2298.

Direct Debit (Dîrekt Debît) bi kar bînin – zû û hêsan e
Direct Debit awayê herî hêsan û misaît ê dayina bihayên xizmetê yên we ye. Hun kanin fatoreya xwe mehane bidin û em du tarîxên cuda yên dayinê pêşniyar dikin, da ku li gora pêwîstîyên we bin. Heke hun îmze bikin, hun ê:

• Dem ê teserûf bikin, bankeya we bêyî ku hun tiştekî bikin, fatoreyê dide.

• Zanibin ku fatoreyên we her tim di demê de tên dayin, heke hun li betlanê bin jî.

• Hun bi Garantîya Direct Debit parastî ne. Heke çewtîyek hebe, banka we garantîya tavilê şûnve dayina peran dide we, heke tarîx an miqdar biguhere, 10 roj berî wê hişyarî tê dayin û mafê betalkirinê heye.

• Sazkirina wê hêsan e û tenê pêwîst e ku carekê bê sazkirin.

Heke pêwîstîya we bi formeke direct debit hebe, hun kanin ji websîteyê daxînin an telefonî me bikin: 020 8356 2100.

Ji bo kirêdayina milkê we ji we re alîkarî divê?
Sipas ji bo her kesê ku bersiv da û dîyar kir ku bi xizmeta kirêdayinê ya ku dê ji alîyê Hackney Homes ve bê birêvebirin eleqedar in. Em hîn jî lê difikirin ku vê xizmetê bi bihayekî maqûl bidin destpêkirin an na û xaleke sereke ew e ku hejmara kesên dozkirî têr dike yan na. Ji bo bêtir agahîya li ser vê xizmetê û qeydkirina eleqeya xwe, ji kerema xwe email bişînin bo me li: service.charges@ hackneyhomes.org.uk an jî telefon bikin bo 020 8356 2298.
Bêtirî 200 xwedî-lease di Roja Vekirî ya salane de temîyan disitînin
Rûniştî tên ku li ser xizmeta bi karmendan re bipeyivin, tev li xwedî-lease’ên din bibin û şêwirdarîya diravîn (fînansî) bi dest bixin. Efsûnbazekî Harry Potter zarokan şa dikin, xwedî-lease mesajên bêpere disitînin û tev li kargeha ‘Zumba’ dibin. Denise Bingham’a xwedî-lease’a Shoreditch ku tev lê bûbû, wisa digot, “Roj bi coş û têragahî bû.”
Judith Morrison’ê Serokê Xwedî-Lease û Mafê Kirînê yê Hackney Homes wisa digot, “Em kêfxweş in ku ewqas rûniştî dibînin û em hêvî dikin ku çalakîyê agahî û şêwirdarîya kêrhatî pêşkêş kiribe
.”

Rûpel 6
Tîma Tevlêbûna Niştecîh sîteya ser înternetê ya civakî vedike
Tîma Tevlêbûna Niştecîh a Hackney Homes websîteyeke civakî ya nuh û înteraktîv ji bo komên rûniştîyên Hackney saz kiriye. Websîte wek cîhekî civakî yê ji bo ku rûniştî û karmend agahî, serborî û pratîkên herî baş ên karûbarên xênî parve bikin hatiye sazkirin. Navê websîteyê “Hackney Homes – Koma Civakî ya Tevlêbûna Rûniştî” ye. Komên rûniştîyan kanin biçin sîteyê û bi rêya vê weblînkê xwe qeyd bikin:

www.communities.idea.gov.uk/comm/landing-home.do?id=11528322
60 Sanîye li gel…Tao Geoghegan

Stêrkê Kluba Bîsîkletê ya Hackney
Hun çawa tev li bîsîklet ajotina pêşbaz bûn?

Min her tim ji bîsîkletê hez kiriye, lê belê cara yekem bi awayê pêşbazî bi rêya kargehên Kluba Bîsîkletê ya Hackney li Nightingale Estate tev lê bûm. 

Hin ji serketinên we yên sereke çi ne?

Bê guman sitendina sê madalyayên Şampîyonîya Netewî. Di Şampîyonîya Ciwanên Ewropî ya li Tirkîyê de çaremîn bûn jî ji bo min serketineke hêja bû. 

Tu temîyên we ji bo kesên ku dixwazin tev li spora Olîmpîk bibin hene?

Ramaneke baş e ku li herêma xwe mamoste û kluban bibînin. Hun kanin biçin ser înternetê ku bi serokatîya birêvebir a netewî re têkilî çêkin, ji vir de destpêkirin baş e. Hun her weha kanin hewl bidin ku li gel navendên civakî yên demxweşîyê (leisure) jî têkilî çêkin, ew gelek caran çalakîyên sporê pêşkêş dikin. Biçin websîteya Şaredarîya Hackney li
www.hackney.gov.uk ku lîsteyeke navendên demxweşîyê yên herêmê bisitînin.
Peymana Kirêdarîyê ya nuh di demeke nêzîk de tê
Şaredarîya Hackney nuha şerd û mercên kirêdarîyê, da ku ew li gora pêwîstkirinên hiqûqî bin û mijarên ku derdikevin pêş kirêdaran, ên wek kûçikên acizker, pêşçav dike. Heke hun kirêdarekî ewlekirî bin, hun ê di demeke nêzîk de nameyeke şêwirdarîyê li gel şerd û mercên kirêdarîyê yên pêşniyarkirî bisitînin, da ku hun şîrove bikin û şûnve agahîyê bidin. ji bo bêtir agahîyan, li gel Neville Elliott li 020 8356 8802 an bi email neville.elliott@hackneyhomes.org.uk têkilî çêkin.
We Kîsê Porteqalî yê xwe sitendiye?

Heke hun li daîreyekê rûdinin, we yê kîsekî porteqalî yê dîsa bikaranîna vezîvirandinê (recycling) sitendibe, da ku hun vezîvirandinên nav malê kom bikin û hilînin û dema ku hun musaît bin, bibin jêr bo bermîlên vezîvirandinê.
Vivienne Green ji St Johns Estate wisa dibêje: ‘kîs pir kêrhatî û pratîk e. Ji bo min pir hêsan dike ku vezîvirandinê bibim jêr.’ Ji kerema xwe not bikin ku kîs ê ji ber derîyê pêşîyê neyê hilgirtin – ew tenê ji bo vezîvirandinê dibe alîkar. Divê kîs li ber derîyê pêşîyê neyê hiştin; heke bê hiştin, ew ê bê rakirin. Heke we kîsek nesitendibe, ji kerema xwe telefon bikin bo xeta germ a vezîvirandinê: 020 8356 6688, email recycling@hackney.gov.uk an jî biçin www.hackney.gov.uk/recycling

Lîstikên 2012an, vê payîzê kar peyde dibin
Di nêzîkbûn û dema Lîstikên Olîmpîk û Paralîmpîk de bi hezaran derfetên kar ê di heft mehên bihê de bên daxuyanîkirin, li gel rêzeyek çalakî ku li Hackney û pênc navçeyên din ên mazûvan vê payîzê tên sazkirin.
Kar ê li nav û dora Parka Olîmpîk di qadên Ewlehî, xwarin û mazûvanî, firotin û xizmeta mişterî û paqijî û karên avêtîyan de peyde bibin. “Em heta ku dibe pir rûniştîyên Hackney teşwîk dikin ku vê payîzê werin çalakîyan,” Encuman Guy Nicholson, Endamê Kabîneyê yê ji bo Lîstikên Olîmpîk û Paralîmpîk wisa dibêje. “Her çiqas kar demî (miweqet) bin jî, ew ê ji bo avakirina jîrektîyan û zêdekirina prospektên wan derfeteke hêja pêşkêş bikin, li alîyekî jî tev li çalakîya herî mezin a Rojhilatê Londonê dîtî bibin.” Stephen Yoxall, 57, ajokarê berê yê ambulansê li Parka Olîmpîk bi qasî du salan wek Karmendê Ewlehîyê xebitîye, sipasdarê piştevanîya li Cîh û Navenda Kar Plus e û wisa dibêje: “Ez pir sipasdar bûm ji bo derfeta li kar vegerîyana piştî du salên betalîyê.” “Min dîtiye ku Park ji cîhê avahîyê bo hema hema qedandîbûnê diguhere. Hewesa min a piştî Lîstikan ew e ku biçim ewlehîya şirîkeyan.” Ji bo bêtir agahîyê, binêrin www.hackney.gov.uk/2012-jobs
Em dixwazin bizanibin ku ew kî ne, da ku em kanibin ji bo hewldanên wan wek beşeke Xelatên me yên salane ji bo Niştecîhan ji wan re sipas bikin. Heke kesek tê bîra we ku her tim hewl dide ku di nav civaka we de bibe alîkar, çima wan ji bo xelatê bi nav nekin?

Çar kategorîyê neqandinê hene:

• Niştecîhê Salê
• Koma Salê
• Niştecîhê Salê yê Ciwan
• Xelata Ron Devoti ji bo xizmeta hemû jîyanê li Hackney

Hun kanin wan li ser înternetê bi nav bikin; www.hackneyhomes.org.uk an jî li ofîsa taxa herêma xwe formekê tije bikin. Hemû rûniştîyên kurtelîstkirî dê ji bo seremonîya xelatên taybetî ya bi mazûvanîya Hackney Homes bên vexwendin û dibe ku her yek ji wan xelateke £500 bisitînin ku li projeyên herêmî serf bikin. Xelatên Rûniştîyan dîsa dest pê dikin. Dîsa ew dem e ku em dixwazin hun ji me re qala gelek lehengên nenas ku li sîteyên Hackney Homes rûdinin, bêrawestan xebatê dikin ku civaka xwe bikin cîhekî çêtir ê lê jîyanê, bikin.

Rûpel 8

Meha Dîroka Reşikan bi Xwarineke Kevneşopî ya Afrîkî pîroz bikin
Ji bo pîrozbahîya Meha Dîroka Reşikan vê Cotmehê Hackney Homes derfetê dide we ku xwarineke bo du kesan li Shaka Zulu’s restorant qezenc bikin. Ji bo derfeta qezenckirinê, vê pirsê rast bersîv bikin ‘Nûçebêjê reşik ku cara yekem li TV’yeke Brîtanî xuya bû kî bû?’ Emailekê li gel bersîvê bişînin bo housingeditor@hackneyhomes.org.uk an jî bi postkartekê bo Communications Team, 1st Floor, Christopher Addison House, 72 Wilton Way, E8 1BJ.
Piştevanîya rûniştîyên kerr û yên bi kêmasîya bihîstinê
Hackney Homes li gel deafPLUS (sazîya kerran) xebatê dike ku xizmetên piştevanîya kerr û kêm bihîstîyên li milkên şaredarîyê rûniştî bikin. Karmendê sereke yê deafPLUS, Leo Mansell bi rêzdarî bi rûniştîyan re hevdîtinê pêk tîne ku piştevanîya yek bo yekî pêşkêş bike, li ser pêwîstîyên herêmî temîyan bike û her weha rûniştîyan teşwîk bike ku tev li çalakîyên komê yên hînbûnê û yên civakî bibin.

Heke hun kerr an kêmbihîstî bin û we şêwirdarî divê, hun kanin li gel 
Leo bi email leo.mansell@deafplus.org, 020 7001 1793 (deng/tekst),

020 7790 6147 (faks) an 0780 5723310 (SMS) têkilî çêkin.

Performansa me çawa ye?

Tamîr û Lênêrîn li Hackney Homes qadeke girîng a xebatê ye. Her sal, em li malan li dor 120.000 tamîran pêk tînin û em pir xebatê dikin ku tamîran di cara yekem de û li gora dilê we biqedînin. Her meh, em agahîya girîng didin hev ku me hemû tamîrên pêkhatî çawa kirine û em çavdêrîya wan dikin ku zû û minasib bi pirsgirêkan mijûl bibin. Performansa me ya tamîr û lênêrînên li malên we li jêr e
.
Ji bo bêtir agahîya li ser performansa me, biçin websîteya Hackney Homes, telefon bikin bo 020 8356 6023 an jî email bişînin bo housing.performance@hackneyhomes.org.uk
Rapora ji bo kirêdaran nuha peyde dibe
Wek sala çûyî, îsal jî raporek ji bo hemû kirêdaran hatiye amadekirin ku hesabê performansa Hackney Homes û plana pêkhatî ya çêtirkirinan dide. Şaredarîya Hackney xwest ku rapor eleqeyên kirêdaran jî bihundirîne û ji lew re, rapor li Pêşkêşkirina Herêmî balê kom dike, ew jî hun ê bi bîr bînin ku ew qad in ku we gotiye ku ji bo we herî girîng in. Tamîr, paqijî û şêlên antîsosyal in û li seranserî raporê hun ê bibînin ku ew bi kitkir hatine dîyarkirin û hun kanin bibînin ku performansa Hackney Homes çawa ye.

Hun kanin raporê li websîteya Hackney Homes www.hackneyhomes.org.uk  an websîteya Şaredarîya Hackney www.hackney.gov.uk bixwînin. Hun her weha kanin kopîyeke wê ji ofîsa xanî ya taxa xwe bixwazin.

Em dixwazin ji bo hemû rûniştîyên ku bi xwendin û şîroveyên xwe tev li vê raporê bûne, sipas bikin. Em vê yekê pir maqûl dibînin.

Rûpel 9

Bêpere bijûnîya pere seh bikin
Xizmeta Şêwirdarîya Pere kontroleke nuh a bijûnîyê daye destpêkirin, armanc dike ku mirov pereyê xwe kontrol bikin. Di kêmî deh deqîqan de, kontrola bijûnîyê ya bêpere û alînegir (li www.moneyadviceservice.org.uk/healthcheck) planeke takekesî ya çalakîyê pêşkêş dike ku kontrola pereyê we dixe destê we û plan dike ku armancên bihêkê (pêşeroj) bersîv bike. Sehkirina bijûnîyê dê planeke çalakîyê ya takekesî pêk bîne û ji bo ku pereyê xwe rojane bi rê ve bibin û ku çawa bi guherîneke rewşê mijûl bibin, pêşniyaran bike.

Werin û li ser Hackneya Hêşîntir bipeyivin Şemî 15 Cotmeh 2011

Hun dixwazin rûniştîyên li gora xwe bibînin û gotûbêj bikin ku çi bandorê li hawirdorê dike? Heke wisa be, werin Arcola Tent. 2 Ashwin Street, London E8 3DL roja Şemîya 15ê Cotmehê ji 10:30an û pey ve û gengeşîyan guhdarî bikin û tev li kargehên li ser hêşîntir kirina Hackney û çêtirkirna cîhekî lê mayinê bibin. Ew ê her weha derfeteke baş be ku li Şaredarîya Hackney Council, Hackney Homes sazîyên din ên herêmî guhdarî bikin. Ji bo qeyda tevlêbûnê li gel Fran Bury li francesca.bury@hackney.gov.uk an 020 8356 7915 têkilî çêkin.

Foruma Afrîkîyên Karayîbî li Hackney pêlan radike
Kirêdar û xwedî-lease’ên ji piştgehên Afrîkî û Karayîbî ku li Hackney li milkên şaredarîyê rûdinin ê bi bihîstina ku forumeke dilsoz ji bo pêwîstî û fikarên wan heye kêfxweş bibin. 

Foruma Şêwirdarîyê ya Afrîkî Karayîbî (ACCF) berpirsîya xwe ya sereke ew e ku ji bo çêtirkirina xanîyên hemû niştecîhan şêwirdarîyê, gotûbêjê û temîyan bike. Endamên forumê tecrubeyên xwe yên kesanî û çandî tev lê dikin û bi rêya gotûbêjê kanin pêşniyarên çêker bikin. ACCF her weha mijarên ku parçeyekî jîyana civakê ne gotûbêj dike, di nav de mijarên ciwan û kal û pîran û wekhevîyê jî hene. Ji perspektîveke perwerdeyî, ACCF bi nêrînên xwe ji karmendên Hackney Homes re bûne alîkar ku têgîhaştina xwe ya çandan pêşde bixin û tev li çalakîyên dîrok û çanda reşikan bibin.
ACCF ê xebata hevkarîya li gel komên dilxwaz bidomîne ku zanîn û fahmkirina xwe ya mijarên civakî yên taybetî bidomîne û wan li cîhê minasib di konsepta xanî de bi cîh bike.

Civînên du mehane pêk tên, civînên Çirîya Pêşîn û Sibatê ji her kesekî re vekirî ne, werin û tev lê bibin. Ji bo bêtir agahîya li ser ACCF, hun kanin li gel tîma tevlêbûna rûniştî li 020 8356 7845 têkilî çêkin.

Lêanînên piçûk pir tên daxwazkirin
We zanîbû ku Hackney Homes ê nuha lêanînên (adaptasyon) piçûk ji bo rûniştîyên kal/pîr û seqet li ser daxwazê pêk bîne? Wê êdî pêwîst neke ku hun bipên ku Terapîstekî Pîşeyî nirxandinekê pêk bîne. Mînakên ku çi kar kanin bên pêkanîn, ray, rayên dirêncekan, bilindkirina prîzên dîwêr, tap topên astê û pedalên flaşên tûwaletê dihundirînin. Ji bo daxwaza adaptasyoneke sivik a li mala we, li gel navenda têkilîyê li 020 8356 3691 têkilî çêkin. Ew ê hejmarek pirsên tendurustîyê ji we bikin ku mafdarîyê tesbît bikin.
Guhertinên Desteya Birêvebir a Hackney Homes
Piştî hilbijartinên vê nêzîkê yên Desteya Birêvebir a Hackney Homes, Serokê Desteyê, Rupert Tyson MBE, Cîhgira Serok, Alice Burke, Endama Desteyê ya Niştecîh, Audrey Villas gişt ji bo karên xwe yên nuh hatine hilbijartin. Hackney Homes xêrhatina tevlêbûna desteyê dide encuman Susan Fajana-Thomas. Encuman Fajana-Thomas bêtirî 20 salan li Hackney rûniştiye û piştî ku di 2010an de wek Stoke Newington Ward Councillor hatiye hilbijartin, nuha seroka encumana Hackney e.
Ji bo bêtir agahîya li ser Desteya Birêvebir a Hackney Homes, li gel Tîma Birêvebir a Hackney Homes li 020 8356 3432 têkilî çêkin.

Ji bo dorbendan ewlehîya xwe bi cîh bikin
Dorbend (Scaffolding) ji bo karên avahîyan li seranserî Hackney tên çikandin. Heke bandor li mala we dibe, ji bîr nekin û bêtir bi baldarî pace û derîyên xwe kilît bikin. Çer ku hun daxuyanîya çikandina dorbendê disitînin, divê hun li gel şirîkeya xwe ya sîgorteyê têkilî çêkin, ji ber ku dibe ku bandorê li wê bike. Ji bo bêtir agahîyê li gel Koordînatora Ewlehîyê ya Şaredarîya Hackney li 020 8356 3170 têkilî çêkin.
Nameyên sipasdarîyê yên ji bo karên malên minasib dibarin
Ji bo nuhkirina serbanî, metbax û serşokan li sedan xanîyan kar dest pê dikin û şûnve agahî dayina rûniştîyan pir erênî bûye. Mînakeke kirêdarekî ku ji bo sipasdarîyê nivîsandiye Birêz Issadi bû. Nameya wî wisa digot, “Ji dema ku tên cîh heta dema ku diçin, her tim dixebitin. Karmendên we komunîkatorên pir baş in û tiştên ku dikin gav bi gav rave dikin. Bê guman, ji ber awayên wan ên wek mînak ku kanin bi kirêdaran te têkilî pêk bînin, qîmetê dibînin. Ji kerema xwe ji bo karê hêja yê ku li xanîyê min kirine gelek sipasên min bigihînin wan”.

Zorê didin kirêdarên bê berpirsî
Gelek ji me bi malên xwe serbilind in û dê bi cîh bikin ku em wan paqij û ewle bihêlin. Lê belê, hindikahîyeke piçûk a mirovan heye ku bi zaneyî û bêyî fikirîn zirarê didin tiştan û Hackney Homes dide dû wan. Em bawer dikin ku dê ne rewa be ku kirêdarên bi berpirsî mesrefê zirara ku wan bi zaneyî daye bidin. Ji lew re, ji nuha û pey ve, niştecîhên ku bi zaneyî yan ji ber îhmalê zirarê didin ê mecbûr bin ku mesrefê tamîrê bidin. Jim Paterson, Serokê Beşa Lênêrîna Avahîyê wisa digot: “Car caran, em mecbûr dimînin ku tamîrên rastî bi derengî bixin, ji ber ku em bi tamîra zirarên ku bi zaneyî dane mijûl dibin. Ev ne rewa ye û ji ber vê yekê, em zelal dikin ku li cîhê ku bi zaneyî zirar hatiye dayin, dê ji rûniştîyan mesrefê wê bê sitendin.

Hackney Homes ê piştevanîya kal û pîran û niştecîhên rewşa hesas ku dibe ku ji bo tamîrên xwe zehmetîyan bikişînin bidomîne. 

Va ye hinek mînakên belav ên ku em lê rast tên û ku nuha em ê mesrefên wan bisitînin:

1. Zirardayina bi zaneyî, wek paceyên şikestî, zirara li derîyan.
2. Bar kirin û milk di rewşeke tamîran a ne misaît de hiştin, wek qulên li dîwaran.
3. Dema ku divê polîs têkeve milk ku çalakîyên krîmînal lêpirsîn bike.
4. Dema ku kirêdarek tûwalet/destşok an borîyên xetimî rapor bike û dûre bê dîtin ku ji ber îhmala kirêdar wisa bûye, wek mînak, paçikê zarokan/rûn/destmalên şil/xwarina avêtî xistine tûwaletê/destşokê yan borîyan.
5. Dema ku kirêdarek randevûyekê saz bike û dûre nehêle ku roja randevûyê têkevin hindur.
6. Xerab bikaranîna xizmeta ewlehîyê ya Derveyî Se’etên Xebatê.
7. Dema ku kirêdarek tamîrekê rapor neke û ev yek zirarekê pêk bîne, wek derçûna avê ya bin destşokê zirarê bide unîta hîma metbaxê.

Bi me re têkilî çêkin
Gelek awayên bi me re têkilîyê hene …

Telefon bikin an biçin Ofîsên me yên Taxê:

Bakurê Rojhilat(Stamford Hill)

Clock House, 149 Stamford Hill,

London N16 5LG

Telefon: 020 8356 6500

Nightingale Estate Office

20 Olympus Square, London E5 8PL

Telefon: 020 8356 1914

Bakurê Rojava (Stoke Newington)

Stoke Newington Municipal Offices,

Stoke Newington Church Street,

London N16 0JR

Telefon: 020 8356 6100

Homerton

92 Well Street, London E9 7JA

Telefon: 020 8356 7800

De Beauvoir & Queensbridge

31 De Beauvoir Road, London N1 5SJ

Telefon: 020 8356 6600

Shoreditch

1 Cropley Street, London N1 7PT

Telefon: 020 8356 6705

Whiston Road

2 Whiston Road, London E2 8BW

Telefon: 020 8356 1731

Lêpirsînên Xwedî-lease û xwedîmilkan
Christopher Addison House,

72 Wilton Way, London E8 1BJ

Telefon : 020 8356 2100

Email:

leaseholders@hackneyhomes.org.uk

service.charges@hackneyhomes.org.uk

major.works@hackneyhomes.org.uk

Raporkirina tamîran
Telefon: 020 8356 3691

Email: RepairsRCC@hackneyhomes.org.uk

Înternet: www.hackneyhomes.org.uk/ h-housecall.htm

Pesin an gilîyê me bikin
Telefon: 020 8356 5022

Faks: 020 8356 5091

Email: housing.complaints@ hackneyhomes.org.uk

Înternet: www.hackneyhomes.org.uk/hc-complaints.htm

Acizkirin û mijarên wek kûçik, tundûtûjîya nav malê, dengzarî rapor bikin
Telefon: 020 8356 3310

Hejmarên din ên kêrhatî
Raporkirina dengzarîyê: 020 8356 4455

Paqijîya cadê/avêtîyên gir:

020 8356 6688

Vezîvirandin: 020 8356 6688

Alîkarîya kirêya xanî û baca şaredarîyê:

020 8356 3807

Lêpirsînên baca şaredarîyê: 020 8356 3154

Paqijîya Sîteyê û Lênêrîna Zemînan: 020 8356 1722

Tîma Tevgerînê ya Xanî: 020 8356 5765

Ronîkirina Kuçeyan: 020 8356 2897

Destûrên li cadê parkkirinê: 020 8356 8877

(Ji bo destûrên parkkirinên li sîteyan li gel ofîsa taxa xwe têkilî çêkin)

Xizmetea Pêweng û Adaptasyonan: 020 8356 6262

Projeya Serdegirtinê: 020 8356 3333

